
T’A HOŁÉ HA BEGHĄ YATI ɁEDIRI SI

SaskPower hotıe t’ok’e losı dene naradé ts’ęn tł’ule nıł̨t’ı 
hok’enadé horelyų Saskatchewan nąné hoɂá hel. Ku ɂeyı tł’ule 
dene ts’ęn nıł̨t’ı ts’ęn tth’u, tł’ule datela k’e ɂa dezą. ku ɂeyı 
dechęn chogh ɂahot’ı ̨ ɂedırı tł’ule dathela ha power dechęn 
hulyé sı. ku t’ok’e ɂeyı tł’ule dathela k’ı ́,́ “power tł’ule dathela 
hulyé sı.” 

Ku t’axą hots’ı ̨ hu, ɂeyı tł’ule dathela nıd̨há hots’ı ̨ hult’ı dezą. ku 
t’axą nąnı ̨ dene haıyorı l̨a nechılé nısı  ́naradé chu nıd̨ha tthęnę 
ts’ęn naradé t’ok’e bekuę hųlı ̨ sı. Ku ɂeyı tł’ule naré, t’axą hots’ı ̨ 
de ɂası nodher t’a dene ts’ęn ɂası hųlı l̨é hat’ı ̨ łı.́ dechęn bechété 
ɂa tł’ulé heltal huto, nıł̨ts’ı chogh ɂa power tl’ule dechęn ɂęghes 
ghonı.̨ ɂeyı t’a t’ok’e dene naradé bets’ęn power dodı hané łı.́ 

Nųnı ̨ dene xa ɂeyı netthıth hodorılɂı ̨̨ hıle ɂası k’enaıdé sı 
nuhexa. Dene ts’ıdı  ́ɂa, t’ok’e dene naradé ts’ęn tł’ule hasé 
dene ha nı l̨yé ha, nets’ıd̨hılé. Ku ɂedırı k’ı tł’ule dałya nechılé 
hulyé sı. Ku ɂeyı t’a tł’ule dathela ɂa dok’ąne netthıth haılé nega 
hųlı ̨ ha ɂá. ku t’ok’e tł’ule dałye hadé nıts’ıd̨hıle ha sı ̨ chu neghą 
netthıth haılé. 

Ku dųhų, ɂeją Gagos tue nıd̨ha hots’ı ̨ tł’ule nıt̨’ı dene ba. Ɂeyı 
ɂa nıd̨há hots’ı ̨ ɂa, detı  ́dene xa tł’ule bet’oredhı  ́ha. Ku ɂedırı 
ląt’e net’ı ̨ hadé, k’asjęnę 1.8 lımılyąn tsamba k’odhı dechęn 
soreldhęn kulı ha nı ̨ dąłt’u, ku ɂedırı horıc̨hıle hołe haılé nıd̨é.

Ku ɂedırı horıc̨hılé hołé hade t’ok’e losı ɂeją Gagos tue dene 
naradé ląt’e hası.̨ Detıĺe tth’ı  ́hel chu dene t’a dok’ąne dek’ąn 
ɂarat’ı ̨ k’aɂų ląt’e ha. 

Ɂedırı horegoth hołé k’ı  ́sa k’ąsı ɂat’ı ̨ ha bet’a dok’ąnı ̨ dek’a ̨̨́ n 
ha t’a bekǫn hołé sı bek’onı ̨ ha kǫnase tthé chogh ye. t’axą 
hots’ ̨sas k’ąsı natser hılé de bekǫne heltsıhıle de, nake dıesel 
tsątsąne t’oredhı  ́ha bet’a dok’ąné dek’ąn ha ɂeyer dene 
naradé hobebá. Ku t’axą nųnıd̨her de, t’a tł’ule dųhų dathela sı 
narılyé ha t’a bet’oredhı  ́sı dųhų. Ku ɂeyı tł’ule nalyé ts’ęn tth’ú, 
t’a dųhų dene ha nıl̨ya sı hotıyé hekoth tthé hıł̨dų nalyé ha. 

Ku ɂedırı kǫnasé hołé tł’ule dałyé ha k’ı  ́2024 sın̨e bedaharetı ̨ 
ha dene xa.

́

KU NĘN BEGHĄ T’ANĮDHĘN SI NEBA NŲT’A 
HODORILɁĮH SI

Ɂeją Gagos tue nathıdel nı ̨ July 2022 sı ̨ne dene hel ɂedırı ghą 
dayałtı ha ɂası naılna ts’ęn tth’ú dene xa nųt’ą nı ̨. 

Ku ɂası nodher tł’ąghe de yune nı t̨’a ha due t’a. ɂeyı ɂa dųhų 
beghą t’anıdhęn sı neyatıe dıtth’ągh nı ̨dé nezų sı dųhų ɂeyer 
de naılna ha t’adanódhęn sı bası. 

Ku ɂı ł̨aghe ɂası nedhé beghą yatı hade t’ok’e ɂedırı hołé ha 
nı ̨h hulɂa dezą. Dene t’aradı ́ sı hotıé nodorıltth’ągh sı May 
hots’ı ̨, Yutthı ̨ dene xa ɂeghadalana dene ts’eranı ̨ t ’ok’e 
ɂedırı nı t̨’a ha t’a nı ̨h nezų hųlı ̨ k’e.a Ku ɂedırı hołé t’a nı ̨h 
ɂedų haılé hodorılɂı ̨le, t’ok’e nı t̨’a hası hotıe nı ̨h nezų k’e 
halyé hoɂą nuhnı ̨ nuheba.

Ku nęn beghą t’anı ̨dhęn sı neghą darıtth’agh hodorılɂı ̨h 
ɂedırı beghą. Ku dene hel yawústı nı ̨dhęn huto horusker 
nı ̨dhęn de huto beghą ɂesorusı ̨ nı ̨dhęn de beghą 
nenı ł̨ą hutó dąlı ̨ de, ɂeją ts’ęn dųłtsı 306-240-5536 huto 
nanı ̨le 1-833-223-3370 huto emaıl hawųle ɂeją ts’ęn 
IndigenousRelations@saskpower.com ts’ęn.

BEK’ĮNĮ ɁEDŁAGHE NODHI HA ɁA?

T’ą dene Yutthı̨  Ts’eranı̨  ha ɂeghadalana dene hel t’ok’e 
ɂedırı dene ha nųt’a ha k’ı ́ t’ok’e hołé ha dene ts’eranı̨  sı. Ku 
ɂı ̨ła kulı ɂası naıda haılé ɂeją Gagos tue naré nı̨h hulɂą hılé 
de t’ok’e Northern Munıcıpal Servıces bets’ı̨  nı̨h hulɂą de. Ku 
dene hel kohodı ha t’ok’e ɂedırı dok’ąn hołe hasé t’ok’e 
dene xa nı̨ t’a ha nı̨h nanı̨  huto dene ghą naht’ą k’e.   

Ku ɂedırı t’a ɂası hołé k’e nıh selye hadé, dechęn ɂeyer 
honaré selyé dezą chu nı̨h soreldhęn senehųt’a tth’ı hoɂą. 
Ku ɂeyı dųhų sı̨ne huto xaıt’ası nodhı ha.

Dųhų, dene benerıltł’ıs ha t’a ɂası t’oredhı sı nałnı̨  ha ɂedırı 
ɂası nı̨ t’a ha nı̨h selyé, t’ok’e bekǫ tthé chu tsątsąne nı̨ lyé 
ha. Ɂedırı ɂası nanı̨  ha, Saskatoon horelyų dechı̨ tılé yel ye hu 
ɂeją Gagos tue ts’ęn nı̨ lyé ha dųhų haı̨ t’ası.

Ku Gagos tue hots’ı̨  dene nı̨ rıltł’ıs ha sadhele korelɂı̨h ha 
ɂası dalé. Ku ɂeyı dųhų xaıt’ası nodhı ha.

HORELYŲ ɁEJĄ HONARÉ HOTIE NĮH HOGHEDI HOɁĄ  

T’oho losı ɂası nodhı hade dene dųhų t’a ɂası hełtsı sı bet’a 
yunadhé ɂesónodhı ghonı.̨ Hotıe degharé nıh̨ hodoghıdı 
hodorılɂıh̨ t’ok’e naraıdé naré. Ɂası łą t’oredhı  ́sı chu t’a beghą 
detł’ıs sı t’oredhı  ́sı t’ok’e ɂası hıłtsı naré. 

Ɂeyı ɂa ɂeją Gagos tue naré ɂası naıda ts’ęn tth’u t’ok’e ɂası 
hıltsı ghą. Ku t’a ɂası hołe hası  ́hotıe dene t’a denenız̨asé hųlı ̨ 
sı bek’onı ̨ ha t’ąt’u nıh̨ ɂarot’ı ̨ nı s̨ı t’a. Ku ɂası kadanıtá sı t’a 
bet’oredhı  ́walı sı ha ɂedırı Dene yutthı ̨ Dene ts’eranı ̨ bel t’ok’e 
nıh̨ nanı ̨ huto bet’oredhı  ́ha.  Ku ɂeją nąne hoɂą nıh̨ k’e ɂası 
hoghedı yatı łą sı bet’a ɂası hoghedı  ́ha nıh̨ k’e ɂesónodhı ch’a. 
Ku ɂedırı tł’ule k’e nųt’a sı hotıe ɂeyı yatı hodoghıdı ha hołe 
huk’é.

T’OHO NODHÍ HA  

• Ku ɂedırı t’a hołe ha k’ı t’ąt’u hołe chu neyatıé hılchú ha - 
2023 k’e

• Horelyų nodher tł’ąghe de ɂedırı hołé ha - xaıt’ası 2023 k’e 

• Bonıdher tł’ąghe de ɂedırı t’oho ɂenaıt’e hadé - łuk’e 2024 
k’e

TŁ’ULE GODHÉ DAŁYÉ HA T’AHOT’Į

Tł’ule dałye chu dechęn 

T’ok’e begharé ɂası ghetł’el thela 

Ku tsątsąne bet’a hek’oth ha (dıesel huto 
propane t’a) 

T’ok’e bekǫn k’onı ̨ ha thela ɂeją 

Sa behodhele korelɂıh̨ ha ɂasıe 

T’a horegothe hołe: nechılé ɂeją naré

